
Қазақстан Республикасының Жоғары Сот 
Кеңесі туралы Конституциялық заңы



1-бап. Қазақстан Республикасы Жоғары Сот Кеңесінің
мəртебесі жəне қызметінің құқықтық негізі

► 1. Қазақстан Республикасының Жоғары Сот Кеңесі (бұдан əрі - 
Кеңес) – соттарды қалыптастыру, судьялардың тəуелсіздігі мен 
оларға ешкімнің тиіспеу кепілдіктері жөнінде Қазақстан 
Республикасы Президентінің конституциялық өкілеттіктерін 
қамтамасыз ету мақсатында заңды тұлға құрмастан құрылатын 
мекеме.

► 2. Кеңес қызметінің құқықтық негізі Қазақстан 
Республикасының Конституциясы, Қазақстан Республикасының 
сот жүйесі мен судьяларының мəртебесін айқындайтын 
Конституциялық заң, осы Заң жəне Қазақстан 
Республикасының өзге де нормативтік құқықтық актілері болып 
табылады.



 3-бап. Кеңес құрамы

► Кеңес Қазақстан Республикасының Президенті қызметке 
тағайындайтын жəне қызметтен босататын Төрағадан, 
хатшыдан жəне басқа мүшелерден тұрады.

► Кеңес Төрағасының, хатшысының жəне мүшесінің лауазымы 
коммерциялық ұйымның басшы органының жəне байқаушы 
кеңесінің құрамына кірумен, саяси партиялардың басшылық 
қызметінде болуымен сыйыспайды.



7-бап. Кеңес отырыстары

► 1. Кеңес отырыстары қажеттілігіне қарай, бірақ жылына кемінде төрт рет 
өткізіледі. Кеңес мүшелері жалпы санының кемінде үштен екісі қатысқан 
жағдайда Кеңестің отырысы заңды болып есептеледі.

► 2. Кеңес отырысы ашық жəне жариялы түрде өткізіледі. Отырысқа 
мемлекеттік органдардың,қоғамдық бірлестіктердің жəне бұқаралық 
ақпарат құралдарының өкілдері шақырылуы мүмкін. Қажет болған 
жағдайларда Кеңес жабық отырыстар өткізуге құқылы.

► 3. Кеңес материалдарды олар келіп түскен күннен бастап үш ай мерзімнен 
кешіктірмей қарап,қарау нəтижелері туралы өтініш иесін міндетті түрде 
хабардар етеді.



8-бап. Кеңес отырысын өткізу тəртібі

► 1. Кеңес отырыстарын өткізу тəртібі, сондай-ақ Кеңес жұмысын 
ұйымдастырудың өзге демəселелері Кеңес мүшелерінің көпшілік 
даусымен қабылданатын регламентпен айқындалады.

► 2. Кеңес отырысын оның Төрағасы жүргізеді.

► 3. Кеңес отырысында материалдарды қарау тиісті қызметтерге орналасуға 
үміткер немесе атқаратын қызметтерінен босатылатын адамдардың 
қатысуымен жүргізіледі. Егер оның тікелей қатысуы талап етілмесе, 
отырыстың өткізілетін уақыты мен орны туралы тиісті түрде хабардар 
етілген адамның болмауы мəселені мəні бойынша қарауға кедергі 
болмайды.



11-бап. Комиссияның біліктілік 
емтихандарын қабылдау
жөніндегі отырыстары
► 1. Комиссия біліктілік емтихандарын қабылдау жөніндегі өзінің 

отырыстарын қажеттілігінеқарай, бірақ жылына кемінде төрт рет өткізеді.

► 2. Комиссияның біліктілік емтихандарын қабылдау жөніндегі отырыстары 
ашық жəне жария түрде өткізіледі. Егер отырыстарға Комиссия 
мүшелерінің жалпы санының кемінде үштен екісі қатысса,отырыстар 
заңды деп есептеледі.

► 3. Комиссия отырысының өткізілетін уақыты мен орны туралы оның 
мүшелері мен шақырылған адамдар күнтізбелік он күннен кешіктірілмей 
хабардар етіледі.



20-бап. Тексерудің нəтижелерімен 
судьяны таныстыру

► 1. Өзіне қатысты тексеру жүргізілген судья анықтамамен 
жəне тексеру материалдарымен таныстырылуға тиіс. Бұл 
ретте ол қосымша түсініктемелер беріп, белгілі бір мəн-
жайларды тексеру туралы өтініш бере алады.

► 2. Өзіне қатысты тексеру жүргізілген судья анықтамамен 
жəне тексеру материалдарымен танысудан бас тартқан 
жағдайда, ол туралы хаттама жасалады, оған тексеруді 
жүргізген адамдар қол қояды.



21-бап. Сот төрағасын, сот алқасының төрағасын жəне
судьяны лауазымынан босату туралы мəселені
қарау

► 1. Кеңес сот төрағасын, сот алқасының төрағасын жəне судьяны лауазымынан 
босату туралы мəселені қараған кезде Жоғарғы Сот Төрағасының ұсынуы 
алынған судьяның түсініктемесін тыңдайды.Сот төрағасының, сот алқасы 
төрағасының жəне судьяның Кеңес отырысына дəлелсіз себептермен келмеуі 
мəселені қарауға кедергі болмайды. Отырыста сот төрағасының, сот алқасы 
төрағасының жəне судьяның, Кеңес хатшысының өтініші бойынша шақырылған 
басқа да адамдардың хабарламалары тыңдалуы, құжаттар жария етілуі жəне өзге 
де материалдар қаралуы мүмкін.

► 2. Кеңестің шешімі нақты материалдарға сілтеме жасай отырып, Қазақстан 
Республикасының Президентіне сот төрағасы, сот алқасының төрағасы жəне 
судья лауазымынан босату туралы қабылданған ұсынымға не оны қабылдаудан 
бас тартуға негіз болған мəн-жайларды қамтуға тиіс.

► 3. Кеңестің сот төрағасы, сот алқасының төрағасы жəне судья лауазымынан 
босатуға ұсыным беруден бас тартуы Сот жюриінің өзі шығарған шешімінің 
күшін жою жəне оларды қайта қарау үшін негіз болып табылады.




